
Vegleiðing at nýta FLOWlock til staðbundna skrivliga próvtøku 
Próvtøkupallurin Wiseflow er tøkniligi karmurin um próvtøkur á Setrinum. Til staðbundnar skrivligar 
próvtøkur verður gongdarslagið FLOWlock nýtt, og hetta skjalið er ein stutt vegleiðing til nýtslu av 
FLOWlock. Fyri at kunna fara til próvtøku í flowlock, so  

GG: Próvtøkur, sum eru heimauppgávur fremjast í FLOWassign, og ein onnur vegleiðing skal nýtast til hetta.  

 
Rita inn 
Ert tú tilknýtt/ur eina próvtøku í Wiseflow, hevur tú móttikið ein teldupost á setursbústaðin um 
hetta. Far inn á Wiseflow gjøgnum leinkið í teldupostinum. Til ber eisini fara inn á 
https://europe.wiseflow.net/.  

Vel “WAYF” (IKKI WISEflow): 

 

 

Nú skalt tú velja útbúgvingarstovn (finnið Fróðskaparsetur Føroya ella University of the Faroe 
Islands), og rita síðani inn við setursbrúkara tínum.  

https://europe.wiseflow.net/
https://europe.wiseflow.net/


 

  

 

GG! Tryggið tykkum, at tit kenna tykkara egna setursbrúkara: brúkaranavnið er seturstelduposturin 
(‘2078.123@student.setur.fo’) og loyniorðið kenna bara tit sjálv. Hetta er hitt sama, tit rita inn við á aðrar 
pallar, t.d. Moodle.  

 

Fyrstu ferð, tú ritar inn, verður tú biðin at góðtaka treytirnar: 

 

 

 

  



 

  

Fyrireiking 
Áðrenn tú kanst nýta FLOWlock til próvtøku er neyðugt við fyrireikingum.  

Fyrireiking 1 – Tak niður kagan (ella dagfør kagan) 
Áðrenn tú kanst nýta FLOWlock til eina próvtøku, skal sjálvur FLOWlock-kagin takast niður. Hevur tú 
longu tikið kagan niður, skal kannast um hann skal dagførast, áðrenn hann kann nýtast aftur.  

Sí hetta leinki fyri gjøgnumgongd av dagføring av kaga og hvussu tú tekur niðan kagan: 

https://www.youtube.com/watch?v=vTAtbfKqZss 

 

Fyrireiking 2 – Savna saman notur í pdf-sniði 
Skrivligar próvtøkur kunnu loyva atgongd til tilfar og notur, sum er fingið til vega gjøgnum 
lestrarhálvuna. Hetta ber til at fáa atgongd til, um loyvi er givið til tess, hóast próvtøkan verður 
framd í FLOWlock.  

 

 

 

 

 

 

Um próvtøkuhátturin ikki loyvir tilfar til próvtøku, er eingin fyrireiking av hesum neyðug.  

 
Fyrireiking 3 – royna sýnisgongd 
Vit viðmæla, at tit royna eina sýnisgongd (demo) av FLOWlock áðrenn próvtøku, so tit eru meira 
heimavand í forritinum til sjálva próvtøkuna. Sí meira undir brotinum Sýnisgongd /demo.  

  

Notur frá skeiðnum 

Tilfar frá undirvísara 

https://www.youtube.com/watch?v=vTAtbfKqZss


 

  

Byrja próvtøku 
Tá próvtøkan byrjar og tú ert ritað/ur inn, kemur tú inn á byrjanarsíðuna hjá Luttakaranum. Her sært 
tú allar virknar próvtøkur, sum tú ert tilknýtt/ur. Vel ta próvtøku, tú ynskir at opna.  

 

 

Komin inn á próvtøkuna sært tú tíðarbilið, próvtøkan er virkin og framgongdina.  

Eru serligar upplýsingar ella eykatilfar lagt út til próvtøkuna, sæst hetta í høgra bredda.  

Her finst eisini ein snarvegur til vegleiðing til uppsetan og dagføring av FLOWlock-kaga. Vit viðmæla 
tó, at hetta er gjørt frammanundan sjálva próvtøkuna.  

 

 

 



 

  

Longri niðri á skíggjanum sært tú møguleika 1 og 2. At byrja próvtøkuna, trýstir tú á “Byrja gongd” 
undir 1. Heingilásið á knøttinum vísir á, at tú nú ert á veg inn í eitt “stongt” talgilt umhvørvi, har 
uppgávan verður gjørd.  

 

Nú opnar FLOWlock-kagin. 

- Summar teldur kunnu biðja um loyvi frá tær at opna FLOWlock – hesum skalt tú loyva.  
 

- Tá kagin opnar, verður tú kanska biðin um at lata nøkur forrit aftur, um tú hevur nógv opin 
forrit á telduni. Teldan spyr, um hon skal lata forritini aftur – og hesum skalt tú loyva fyri at 
sleppa víðari.  

 

Tú verður nú biðin at tøppa inn loyniorðið, sum studentunum er givið í próvtøkuhølinum (sí teig 1 á 
myndini). Umframt hetta loyniorð, sum tú sjálv/ur tøppar inn, skal eisini skrivast inn “Loyniorð frá 
vakt” í teig 2 – vaktin skal koma til tína teldu og góðkenna, at tú byrjar próvtøkuna við at tøppa inn 
vaktarloyniorðið.  

Svara próvtøkuuppgávu 
Nú ert tú komin fram at ritiamboðnum í FLOWlock. Hetta hevur flest allar vanligar skrivifunkur.  

Her er eitt yvirlit yvir funkurnar í amboðnum.  

 

1. Heitið á uppgávuni hjá tær skrivast her. Navnið verður sjálvvirkandi skrivað inn.  
2. Hetta er skriviteigurin í amboðnum. Her skrivar tú uppgávuna inn.  
3. Í høgra bredda finnur tú eitt yvirlit yvir valmøguleikar. Tú kanst antin blaða millum 

møguleikarnar við høgra/vinstra-píli, ella tú kanst trýsta á orðið “Valmøguleikar” og velja ein 
av valmøguleikunum á listanum. Valmøguleikarnar eru: 

a. Uppgávuorðing. Trýst á fyri at síggja størri.  
b. Innihaldsyvirlit av tínari egnu uppgávu út frá, hvussu tú setur hana upp.  
c. Eykatilfar (tekna eina tekning, tak eina mynd ella annað og legg afturat). Legg til 

merkis, at tað er neyðugt at trýsta á Goym undir eykatilfarinum fyri at tað legst 
afturat uppgávuni.  

d. Broytingar. Her sært tú eldri versjónir av tínum uppgávusvari, og kanst fara aftur.  
4. Ovast í høgra horni letur tú uppgávuna inn, tá tú ert liðug/ur at skriva. Legg til merkis, at 

vaktin skal skriva sítt loyniorð inn aftur, tá tú letur uppgávuna inn. Við hesari innlating fylgir 
eisini alt eykatilfar, tú hevur framleitt og goymt, meðan skrivað varð.  

5. Um próvtøkuhátturin loyvir uttanhýsis tilfeingi sum t.d. ávísar heimasíður ella egnar 
notur/tilfar frá telduni, so er tað á knøttinum “Uttanhýsis tilfeingi”, at tú fært atgongd. Alt, 
sum umsitarin hevur loyvt luttakarum, er at finna undir hesum knøtti. (Minnist til, at 
amboðið bert finnur notur í pdf-sniði.  

6. Hetta er bjálkin við øllum skrivifunkunum. Her gert tú yvirskriftir, ásetir uppseting, og eisini 
her finnur tú Rættstavaran at tendra ella sløkkja.  

Tá tú hevur latið uppgávuna inn, letur FLOWlock-kagin aftur, og tú kemur út aftur á forsíðuna hjá 
próvtøkuni.  

 

Í teigi 1 á myndini sært tú, hvat tú hevur latið inn. Í hesum førum er ein uppgáva og eitt fylgiskjal, 
sum er ein tekning, gjørt undir eykatilfar.  

Í teigi 2 á myndini kunnu upplýsingar um kápuna fáast.  

Í teigi 3 sært tú váttanina fyri, at tú hevur latið inn. Um tær tørvar eina kvittan fyri innlating, skalt tú 
velja hetta við at trýsta á “Send kvittan”. Kvittan verður send til setursteldupostin.  

 

Eykatilfar í FLOWlock 
Í FLOWlock-kaganum ber til at framleiða eykatilfar. Hetta kann vera viðkomandi fyri teg, alt eftir 
hvørja próvtøku, tú skalt til. Fyri at finna fram til eykatilfarið, velur tú funkuna “Handfar eykatilfar” 
undir Valmøguleikunum í høgra bredda. Eitt nýtt skiljiblað opnar.  

 

 

Her hevur tú møguleika at tekna ella taka mynd ella annað. Trýst á grøna knøttin “Nýtt eykatilfar” og 
vel, hvat tú vilt gera í listanum.  

Tá tú hevur lagt nýtt eykatilfar afturat, sæst ein mynd sum hendan.  

 



 

  

1. Her kanst tú goyma broytingarnar ella strika tað.  
2. Hetta er navnið á tínum eykatilfari. Trýst á lítla blýantin fyri at broyta.  
3. Hesin knøttur strikar eykatilfarið.  
4. Hesin knøttur vísir ella goymir møguleikarnar í vinstra bredda.  
5. Hetta er amboðsbjálkin fyri títt eykatilfar.  
6. Hetta er økið, har tú skapar eykatilfarið.  
7. Hetta er listin yvir goymt eykatilfar.  

 

Tá ið tú ert liðugur at framleiða eykatilfar, t.d. eina tekning, fert tú inn aftur í skriviamboðið, har 
uppgávan er. Her sært tú nú títt eykatilfar í høgra bredda. Nú er møguligt at seta tilfarið beinleiðis 
inn í uppgávuna.  

 

Trýst tvær ferðir á gráa knøttin við pílunum fyri at seta inn.   



 

  

Sýnisgongd / demo 
Um tú hevur hug at royna og síggja, hvussu ein FLOWlock-próvtøka sær út, og royna funkurnar í 
henni, so ber til at gera eina sýnisgongd (demo). Niðast undir øllum próvtøkunum trýstir tú á 
“Sýnisgongd”.  

 

 

Síðani fært tú møguleika at velja, hvat slag av próvtøku, tú vilt royna. Niðast kanst tú velja FLOWlock. 
Við hesari sýnisgongd fært tú eisini eftirkannað, um FLOWlock-kagin er dagførdur á tínari teldu.  

 

 

Sýnisgongdina kanst tú gera so ofta, tær lystir. Legg tó til merkis, at har kunnu vera aðrar tøkar 
funkur til júst tína próvtøku enn til hesa almennu sýnisgongdina av einari próvtøku.  

